
Ang mga utod ni Jose mas naakig na gid sang iya

ginhambal sa ila ang iya mga damgo. “Ang akon
binugkos nga uhay nagatindog kag ginapalibutan sang
inyo binugkos nga nagasaludo” siling ni Jose. Ininga

damgo nagabuot
silingon nga si
Jose mangin
mas importante
kaysa iya

mga utod.

Sa ika-duwa nga damgo
ni Jose, ang adlaw, ang
bulan kang ang mga
bituon nagasaludo sa
iya. Bisan ang iya amay
nga si Jacob naakig sa
iya kay iya ginabutang
ang iya kaugalingon nga
mas labaw pa sang sa
iya ginikanan kag iya
mga kauturan.

(Isa sadto ka adlaw ginpakadto ni Jacob si Jose sa
latagon sa diin ang iya mga utod nagabantay sang
mga kasapatan. Nakita siya sang iya mga kauturan.
"Patyon naton ini nga paladamgo.” siling nila. Wala
nahibaluan ni Jose ang peligro nga nagahulat sa iya.

Si Reuben, ang kamagulangan nga utod nagpamalabag.
"Indi na kinahanglan nga may maglapta pa nga dugo,”
siling niya. “Lantawa, ari may buho. Diri naton siya
pabay-an asta mapatay!” Si Reuben nagplano nga
luwason si Jose
pagkagab-i.

Sang
nag-abot si
Jose, ginbutong
kag gin-uba nila ang
iya matahom kag
malaba nga bayo nga
ginpahimo ni Jacob
para lang sa iya
paborito nga anak.
Kag siya ila ginhulog
sa makahaladlok
nga buho.

Sang wala si Reuben, may
nalantawan sila nga mga
negosyante nga may mga
kamelyo pakadto sa Egipto.
"Atun ibaligya si Jose," siling ni
Juda. Nadayon ang pagbaligya.

Ila ginbaligya si
Jose sa kantidad
nga beynte ka
bilog nga pilak.

Gahilibion kag nahadlok, si Jose nagalantaw ha lang

samtang nagalakat ang mga kamelyo palayo sa iya

pamilya kag sa lugar sang iya kinatawhan.

"Indi bala bayo ini

ni Jose? Puno sang
dugo. Nakita namon
ini sa desyerto." Ang
mga mapintas nga
mag-ululutod ginpapati
si Jacob nga isa ka
mabangis nga sapat
ang nagpatay sang iya
paborito nga anak.
Gin-gisi ni Jacob ang
iya bayo kag nagtangis.
Wala sang may

makapahipos sa iya.

Sa Egipto, nahadlok kag
gaisahanon lang si Jose.
Daw nahidlaw na gid siya
sang iya panimalay.
Ugaling kay indi man siya
makapalagyo. Nangin
ulipon siya sa balay ni
Portifar, isa sa mga
opisyal sang hari sang
Egipto. Nakita ni
Portifar nga mapisan ni
Jose kag masaligan.

(“Ang tanan mo nga ginahimo
maayo," isa ka adlaw siling ni
Portifar kay Jose. "Ang Ginoo
naga-ubay gid sa imo. Gusto ko
nga ikaw mangin akon kaugalingon
nga kabulig kag manugdumala
sang akon panimalay kag sang
tanan ko nga pagkabutang.”

Tungod kay Jose ginhatagan sang Ginoo si
Portifar sang maayo nga ani kag madamo
pa gid hga mga manggad. Subong isa sa
pinaka-importante nga tawo,
si Jose nagasalig kag
naga-serbisyo sa Ginoo
nga may pagtuo. Apang
may problema nga
nag-abot kay Jose.

(Ang asawa hi Portifar isa ka tampalasan nga
babayi. Iya ginhagad si Jose nga maghulid
sa iya. Nagpamalibad si Jose. Indi
siya gusto makasala
sa Ginoo sa paghimo
sang malain batok
kay Portifar.

Sang ginpilit siya sang babayi, nagdalagan siya.
Apang nakuha sang babayi ang iya nga bayo.

"Ang imo suluguon gusto niya ako luguson,”

nagreklamo sang asawa ni Portifar. “Lantawa, ari ang
iya bayo!" naakig si Portifar. Ayhan iya nahibaluan
nga gabutig ang iya asawa. Apang
kinahanglan nga may himuon siya.

( Ginpapriso ni Portifar si Jose. Bisan
pa nga siya inosente, wala
si Jose nakabatyag sang
kainit ukon kaakig. Ayhan
LL L 1 iya natun-an halin sa iya
pagpangabudlay bisan diin pa
siya, kun iya ginatahud ang
Ginoo, pakamaayuhon siya sang
Ginoo - bisan sa sulod
pa sang prisohan.

- Ang Paborito nga Anak Mangin Ulipon

Isa ka estorya halin sa Pulong sang Dios,
Ang Biblia,

— makita sa

Genesis 37, Genesis 39

"Ang pagpahayag sang imo mga pulong
nagahatag sang kasanag.” Salmo 119:130

Ang ini nga estorya sa Biblia hagasugid parte sa aton matahom —

nga Dios nga nagtuga sa aton kag gusto niya nga makilala mo siya.  |—

Nahibaluan sang Dios nga nakahimo kita sang malain nga mga bagay ||

nga ginatawag hiya nga sala. Ang bayad sa sala amo ang kamatayon,

pero palangga gid ikaw sang Dios gani ginpadala niya ang iya

bugtong nga Anak nga si Jesus agod mapatay sa krus. Ginsilutan

siya para bayaran ang imo sala. Dayon nabuhi siya liwat kag

nagbalik sa langit. Kon nagatuo ka kay Jesus kag ginapangabay mo

siya hga patawaron ka sa imo sala, himuon niya inal Magasulod siya [

kag magapuyo sa imo subong, kag magakabuhi ka kaupod niya sa  —
wala sing katapusan. -

Kon nagapati ka sa sini nga kamatuoran, ihambal ini sa Dios:

Mahal nga Jesus, nagatuo ako nga Dios ikaw, kag nangin tawo agod

mapatay para sa akon mga sala, kag subong buhi ikaw. Magsulod ka

sa akon kabuhi kag patawara ang akon mga sala, agod may bag-o na

ako nga kabuhi, kag sa pila ka adlaw magaupod ako sa imo sa wala

sing katapusan. —

Basaha ang Biblia kag estoryaha ang Dios adlaw-adlaw! Juan 3:16






